
Pou Piblikasyon Imedya: 30/01/2020 GOUVENE ANDREW M. CUOMO

GOUVENE CUOMO ANONSE NOUVO MEZI POU REDUI FWOD FISKAL YO FE
PATI BIDJE EGZEKITIF ANE FISKAL 2021 AN

Kreye nouvo lwa kriminél pou preparate fiskal malonét yo

Preparate yo ap responsab kriminelman le yo pwodui 10 oswa plis deklarasyon
fiskal ki fo

Bidje a klarifye epi mete ajou Iwa kriminel pou fwod fiskal yo

Gouvene Andrew M. Cuomo te anonse jodi a Bidjé Egzekitif Ane Fiskal 2021 an ki gen
ladan nouvo mezi pou redui fwod fiskal epi konbat move akte yo ki nan endistri
preparasyon fiskal.

Refom ki pwopoze sa yo kreye piske New York gen yon ogmantasyon nan kantite nan
"endistri ranbousman" kote preparate fiskal malonét yo pwodui deklarasyon fiskal ki fo
pou ka resevwa ranbousman ki pa korek. Pandan Depatman Fiskalite a souvan kapab
idantifye magouy sa yo epi anpeche emét ranbousman ki pa korek, nouvo mezi a pral
pini preparate sa yo epi pwoteje kontribiyab envolonté yo ki finalman se responsab pou
taks, enteré ak sanksyon ki pa byen rapote.

"Yo mete pwa fwod fiskal yo sou do Nouyoke yo k ap travay di, ki respekte lalwa ki swiv
reg yo epi peye pati pa yo", Gouvene Cuomo te deklare. "Nou pa tolere ditou sila yo k
ap cheche vyole lalwa epi volé Nouyokeé yo nan pwosesis la epi avék refom sa yo, n ap
kapab pi byen idantifye move akté yo epi kenbe preparate fiskal malonét yo responsab

yon fwa pou tout."

Espesyalman, pwopozisyon an kreye de nouvo krim:

« Preparasyon fiskal kriminél nan 1lye degre, yon krim Klas C, pou sila yo ki
akize ki pwodui 50 oswa plis deklarasyon fiskal ki konnen chak
deklarasyon gen ladan enfomasyon ki fo materyélman oswa ki neglije
enfomasyon materyel ki gen entansyon pou echape oswa redui yon det
fiskal oswa pou fé yon ranbousman vin plis.

« Preparasyon fiskal kriminél nan 2yem degre, yon krim Klas D, pou sila yo
ki akize ki pwodui 10 oswa plis deklarasyon fiskal ki konnen chak
deklarasyon gen enfomasyon ki fo materyélman oswa ki neglije
enfomasyon materyeél ki gen entansyon pou echape oswa redui yon det
fiskal oswa pou fé yon ranbousman vin plis.



Bidje a mete ajou tou plizyé Iwa sou fwod nan Iwa fiskal Eta a, ki retire langaj ki te lakoz
konfizyon jidisye epi klarifye ke lwa sou fwod fiskal yo aplike Ié yon moun angaje li nan
zak fwod fiskal ki prive oswa eskwoke obligasyon fiskal Eta a. Depatman Fiskalite a
souvan envestige magouy fiskal kote akte fwod yo pwodui fo deklarasyon ki gen
reklamasyon pou ranbousman fiskal ki ilegal oswa ki pa pwodui deklarasyon yo
ansanm. Sepandan, dispozisyon lwa fiskal yo te pafwa entéeprete legalman pou mande
yon moun "peye" Eta a kék kantite lajan anvan yo te jwenn yo koupab fwod fiskal
kriminel, sa ki pémét fwod sou ranbousman yo echape pwose anba Iwa sa yo. Bidjé a
klarifye ke tout zak fwod fiskal yo ka pouswiv lajistis anba Iwa sa yo.

